
Ósiðlegu, íslensku utanríkisundrabörnin og kjarnorkukappið í Villta-Vestrinu  

I Morgunblaðinu birtist eftirfarandi frétt um fjárlagagerðina: Á næsta ári skal ausa 6.8 

milljörðum í Úkraínuhítina. „Markmiðið er að styðja við sjálfstæði, fullveldi, friðhelgi 

landamæra, öryggi borgara, mannúðaraðstoð og uppbyggingarstarf í Úkraínu.“ 

Hvergi eru færð rök fyrir því, hvernig ógnarlegur fjáraustur úr hirslum skattgreiðenda í 

stríðs- og spillingarhítina i Úkraínu stuðli að mannúð og uppbyggingu. Það vita líklega 

allir, nema íslenskir stjórnarliðar, að fjármunir íslenskra skattgreiðenda renna til 

vopnakaupa og drápa – fyrst og fremst á körlum Úkraínu og Rússlands.  

En þetta ku vera mat íslenska utanríkisráðherrans, sem áður hefur sent skæði og 

sokka og prjónles til viðbótar öllum milljörðunum. Furðulegust er þó sú  ráðstöfun að 

slita stjórnmálasambandi við Rússa og senda þotu eftir hundum og köttum. 

Þórdís Kolbrún er valkyrja mikil. Hún hefur strengt þess heit að berjast, þar til yfir 

lýkur, þ.e. til síðasta karlmanns i Úkraínu – alveg eins og ríkisstjórn Bandaríkjamanna 

og fleiri. 

En það fýkur í flest skjól. Nató réðist inn i Úkraínu. Ekkert var talað um brot á 

alþjóðalögum af því tilefni. Natóliðið er nú sundurskotið eins og undravopnið, F16, 

sem barst að vestan. Volodymyr suðar eins og randafluga og biður um langdrægari 

drápsflaugar. Hann virðist enn halda, að með því að drepa almenna borgara í 

Rússlandi stuðli hann að falli Vonda-Valda. Það dreymir marga vota drauma um það. 

Honum verður seint fyrirgefið að reisa Rússland úr þeirri öskustó, sem 

Alþjóðaauðvaldið hafi valið því. Þvert á móti eflast Rússar við hverja raun. 

Rússneskir ráðamenn ráða nú ráðum sínum um viðbrögð við herskáum leiðtogum 

Vesturlanda, sem gefa Volodymyr ádrátt um enn langdrægari flaugar en þeir ráða nú 

þegar yfir. 

Rússar gætu sem hægast sent drápsflaugar á ofurhraða til Lundúna, Washington, 

Berlínar og Parísar – og velgt þarlendum undir uggunum eins og gert var í Poltava. Þar 

fundu flaugarnar sér leið gegnum þrenns konar loftvarnakerfi Vesturlanda eins og 

flaugar Jemena, Hisbolla og Írana, gegnum „Járnhvelfingu“ (Iron Drome) Ísraela. 

 En Vonda-Valda hefur komið til hugar að fara mýkri leið, enda er maðurinn varkár og 

vill ekki efna til kjarnorkustríðs. Hann gæti sem hægast svarað í sömu mynt 

efnahagslega, leikið ljóta leikinn Breta og Bandaríkjamanna – og Vesturlanda allra, 

meira að segja eymingjans Islendinga – að beita viðskiptaþvingunum. Rússar geta 

nefnilega lamað að töluverðu leyti starf kjarnorkuvera, flugvéla- og 



eldsneytisframleiðslu Bandaríkjamanna. Þá yrði Vondi-Valdi enn þá verri í augum 

Vesturlandabúa. 

Vonska Valda og villimennska var staðfest með innrásinni í Úkraínu 24. febrúar 2022. Í 

huga Þordísar Kolbrúarn er það upphafsdagur sögu samskipta Úkraínumanna, Rússa 

og Vesturlanda/Nató. Útþensla Nató, samningssvik við Rússa og endurteknar 

aðvaranir þeirra um rauð strik i öryggismálum, létu þeir sem vind um eyra þjóta. 

Vondi-Valdi hunsaði lengi vel þrábeiðni Donbassbúa (rússneskra Úkraínumanna) um 

hjálp í stríði Úkraínustjórnar gegn þeim. Sem náttúrulega er brot a alþjóðalögum. 

Þegar um 12.000 Donbassbúar lágu í valnum, svöruðu Rússar kalli. En áður 

viðurkenndu Rússar sjálfstæði Donbass, sem lýst var yfir samkvæmt alþjóðalögum. 

Samkvæmt sömu lögum komu Rússar til hjálpar. 

Áður en til innrásar kom, höfðu tveir friðarsamningar, kenndir við Minsk, verið virtir 

að vettugi. Þeir voru til þess gerðir, að Nató fengi ráðrúm til að þjálfa heri 

Úkraínumanna.  

Þegar að því kom, að Rússar réðust til atlögu með fámennu liði til að knýja fram 

samninga, var úkraínski herinn grár fyrir vestrænum járnum, trúlega besti her Evrópu. 

Volodymyr valdi að setjast að samningaborði i Tyrklandi. Þegar samningar voru 

tilbúnir til undirritunar, var Boris Johnson sendur á vettvang til að spilla væntanlegum 

friði.  

Úkraínumönnum var lofað gulli og grænum skógum, ef þeir i broddi fylkingar berðust 

til síðasta karlmanns fyrir frelsi, lýðræði og mannréttindum Vesturlanda. En 

lýðræðislegri stjórn Úkraínu höfðu Bandaríkjamenn kollvarpað 2014. Þangað nær ekki 

þekking Þórdísar Kolbrúnar. Hugsanlega er það þó þrælslundin, sem mestu máli 

skiptir. Við gerum bara eins og hinir er viðkvæðið hjá íslenskri ríkisstjórn, þ.e. 

Bandarikjamenn/Nató. 

Hernaðarbrölt Nató í Úkraínu hefur kostað líf um einnar milljónar úkraínskra og 

rússneskra karlmanna, sem flestir skilja eftir sig börn og buru. Enn heimtar Þórdís 

Kolbrún fleiri líf. Hún segir það lýðræði, frelsi og mannréttindi. Þetta er ósiðlegt. 

Það fer hver að verða síðastur, Þórdís Kolbrún, því senn hrynur Úkraínuspilaborgin, 

jafnvel þótt Íslendingar og Svíar hreyki sér á heimahaugnum. 

Meðan íslensk yfirvöld reyta fé úr vösum skattgreiðenda á Íslandi til vopnakaupa, 

heldur undirbúningur að kjarnorkustríði áfram.  



Eins og fólki flest er kunnugt, vörpuðu Bandaríkjamenn kjarnorkusprengjum á 

Hírósíma og Nagasaki í seinni heimstyrjöldinni. Vopnin höfðu ekki þagnað, þegar 

hafist var handa um kjarnorkuvopnaáætlun til að láta kné fylgja kviði Rússa. 

Samkvæmt henni skyldi kjarnorkusprengja tugi borga í Rússlandi. Winston Churchill 

var hógværari. Vildi bara hefðbundna innrás i Rússland. Auðævi landsins hafa 

ævinlega haft öflugt aðdráttarafl á auðkýfinga Vesturlanda. 

Það varð þó ekki kápa úr klæðinu, en leyniþjónustur Breta og Bandaríkjanna voru 

elfdar til dáða gegn samfélögum í Ráðstjórnarríkjunum. Þær höfðu erindi sem erfiði. Í 

Úkraínu má sjá fótspor þeirra hvarvetna. En valdarán Bandaríkjanna/Nató 2014 

markaði tímamót. 

Bandaríkjamenn sögðu einnig upp samningum við Rússa um takmörkun meðaldrægra 

kjarnorkuflauga og aðstoðuðu Ísraela við að koma upp kjarnorkuvopnum. Rússar hafa 

bent á, að kjarnorkuárás Vesturlanda verði svarað í sömu mynt. Þar eru líka herskáir 

stríðsmenn. 

Það er hætt við því, að í vopnabúri Rússa finnist skeyti með miði á herstöð Nató á 

Íslandi. Þordís Kolbrún hefur gert Ísland að óvinveittu ríki gagnvart Rússum. Því er 

harla ólíklegt, að Rússar bjóðist til að hlífa Hólmanum og hlaupa undir bagga, næst 

þegar vinirnir snúa við Íslendingum baki eða efnahagur vinnanna hrynur. 

En, en! Mestu varðar, að Þórdís Kolbrún sé sátt við afrek sín á sviði utanríkismála. Og 

það segist hún vera. Barátta fyrir lögleiðingu bókunar 35 er annað afrekið. 

Sjálfstraustið er óbilandi eins og vera ber. Samtímis þverr traustið til hennar, 

ríkisstjórnarinnar og stjórnmálamanna yfirleitt. 

